ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ
 ՓԵՏՐՎԱՐԻ 16-Ի N 153-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2016  ԹՎԱԿԱՆԻ ԴԵԿՏԵՄԲԵՐԻ  29-Ի N 1313-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՖԻՆԱՆՍԱԿԱՆ ԱՋԱԿՑՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ 

  1.
Անհրաժեշտությունը
Նախագծի անհրաժեշտությունը պայմանավորված է ՀՀ կառավարության 2017 թվականի փետրվարի 16-ի թիվ 153-Ն որոշմամբ ՀՀ Վայոց ձորի մարզպետարանին՝  Շատին համայնքի խաղահրապարակի կառուցման և ոռոգման ջրագծի հիմնանորոգման նախագծահետազոտական աշխատանքների իրականացման համար հատկացված 525.0 հազ. դրամը վերաբաշխելու և պետական աջակցության ծրագրերի շրջանակներում Սպիտակ քաղաքում կառուցապատման համար նախատեսված տարածքների իրացման դիմաց Սպիտակի քաղաքապետարանի կողմից ձևավորված պայմանագրային պարտավորությունների կատարմանն աջակցելու անհրաժեշտությամբ:
2. Ընթացիկ իրավիճակը և խնդիրները

  Տարածքային զարգացման և բնապահպանական նախարարական կոմիտեի 2017 թվականի մարտի 16-ի նիստում ՀՀ ԿԱ պետական գույքի կառավարման վարչության կողմից քննարկման է ներկայացվել  «Գույք նվիրաբերելու մասին» ՀՀ կառավարության որոշման նախագիծը (այսուհետ՝ Նախագիծ): Նախագծով նախատեսվում է <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված Հայաստանի Հանրապետության սեփականություն հանդիսացող, Հայաստանի Հանրապետության Վայոց Ձորի մարզի Շատին համայնքի 4-րդ փողոց 2-րդ փակուղի 1 շենք հասցեում գտնվող 4 123 240 ՀՀ դրամ գնահատված  արժեքով 323.2 քառ. մետր մակերեսով նախկին հիվանդանոցի շենքը և 17.5 քառ. մետր մակերեսով կիսակառույց շինությունը և դրանց զբաղեցրած, օգտագործման ու սպասարկման համար անհրաժեշտ  0.292 հա մակերեսով հողամասը, նվիրաբերել Հայաստանի Հանրապետության Վայոց Ձորի մարզի Շատին համայնքին բացառապես որպես մանկապարտեզ օգտագործելու պայմանով: Հաշվի առնելով, համայնքի համար մանկապարտեզի կարևորությունը և խնդրի հրատապությունը, անհրաժեշտություն է առաջացել ՀՀ կառավարության 2017 թվականի փետրվարի 16-ի թիվ 153-Ն որոշման մեջ կատարել փոփոխություն և ՀՀ Վայոց ձորի մարզպետարանին՝  Շատին համայնքի խաղահրապարակի կառուցման և ոռոգման ջրագծի հիմնանորոգման նախագծահետազոտական աշխատանքների իրականացման համար հատկացված 525.0 հազ. դրամը տրամադրել Շատին համայնքի նախկին հիվանդանոցի շենքը մանկապարտեզի վերակառուցելու ծրագրի նախագծահետազոտական աշխատանքների իրականացման համար: Փոփոխություն իրականացնելու առաջարկ ներկայացրել է ՀՀ Վայոց ձորի մարզպետարանը:
Պետական աջակցության ծրագրերի շրջանակներում Սպիտակ քաղաքում կառուցապատման համար նախատեսված տարածքների իրացման դիմաց մի կողմից Սպիտակի քաղաքապետարանի, մյուս կողմից Սերյոժա Պողոսյանի, Նազելի Կարապետյանի, Արամ Աթիկյանի, Սուսաննա Միքայելյանի միջև կնքվել են պայմանագրեր, որոնցով Սպիտակի քաղաքապետարանը պարտավորվում էր վերոնշյալ բնակիչներին տրամադրել բնակարաններ Սպիտակ քաղաքում: Սպիտակի մարզադպրոցի շենքը պետական գրանցում չի ստացել, քանի որ մարզադպրոցի շենքի կառուցման համար իրացված տարածքները մինչ այսօր մասամբ սեփականության իրավունքով պատկանում են Արամ Գագիկի Աթիկյանին և Սուսաննա Պետրոսի Միքայելյանին, ուստի նախագծով նախատեսվում է վերջիններիս ֆինանսական աջակցություն տրամադրել նշված տարածքները Սպիտակի քաղաքային համայնքին անհատույց սեփականության իրավունքով փոխանցելու պայմանով:
3 . Կարգավորման նպատակը

Հաշվի առնելով, որ Սպիտակի քաղաքապետարանը չի կատարել պայմանագրով ստանձնած պարտավորությունները, իսկ երկուսի վերաբերյալ կան դատարանի կողմից օրինական ուժի մեջ մտած դատավճիռներ, առկա է նաև Հայաստանի Հանրապետության Նախագահի 30.03.2016թ. թիվ Ղ471 հանձնարարականը (կցվում է)՝ անհրաժեշտություն է առաջացել պետական աջակցության ծրագրերի շրջանակներում Սպիտակ քաղաքում կառուցապատման համար նախատեսված տարածքների իրացման դիմաց Սպիտակի քաղաքապետարանի կողմից ձևավորված պայմանագրային պարտավորությունների կատարմանն աջակցելու նպատակով տրամադրել 20,000.0 հազ. ՀՀ դրամ: 
 
4. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման և զարգացման նախարարությունը։
 5.
Ակնկալվող արդյունքը

Նախագծի ընդունմամբ ՀՀ Վայոց ձորի մարզի Շատին համայնքի երեխաները հնարավորություն կունենան հաճախել մանկապարտեզ, իսկ ՀՀ Լոռու մարզի Սպիտակի քաղաքապետարանը կկատարի պայմանագրային պարտավորությունները:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
